
SINTESI TAD-DISKORS

Permezz tal-ahhar zewg Sinodi tal-Isqfijiet — il-fehmiet sinifikattivi tal-maggoranza
kwalifikata tal-Padres Sinodali hija riflessa tajjeb hatna fl-Amoris leetitia — 1l-Knisja ghamlet
ezerCizzju biex it-teologija taghha, partikularment it-Teologija Morali Kattolika, la tkun
wahda kiesha mahduma fuq l-iskrivanja (312) jew f*“muzew”, anqas “teologija tal-gallerija
tal-istorja”, imma “teologija tat-triq” jew “tal-fruntiera” — meta nghid “teologija tat-triq” ma
rridx infisser li tkun teologija tal-habba gozz, imma teologija li tkun aktar sensibbli ghar-
realta. It-teologija tal-fruntiera hija dik ir-riflessjoni li tlagqa’ I-Vangelu mal-htigijiet tal-
bniedem tal-lum.

“Jaghmlilna tajjeb li naghtu kas tar-realta konkreta, ghaliex it-talbiet u s-sejhat tal-Ispirtu

jidwu anki fl-istess grajjiet tal-istorja, li permezz taghhom il-Knisja tista’ titmexxa lejn
intelligenza aktar profonda tal-misteri bla qies taz-zwieg u tal-familja” (31). Li ma nkunux
maqtughin mir-realtd jghinna biex ma nipprezentawx “ideal teologiku taz-zwieg astratt
izzejjed, jew mibni b’mod artificjali, imbieghed mis-sitwazzjoni konkreta u mill-possibilitajiet
reali tal-familji hekk kif inhuma” (36).

B’referenza ghal din 1-EZortazzjoni, il-Papa jistedinna biex nibdew inharsu lejn id-duttrina u
l-prassi dwar iz-zwieg u I-familja mil-lenti tal-mizerikordja. Ghaliex, mod tipproponi I-
pakkett teologiku/pastorali dwar iz-zwieg u l-familja fkuntest fejn Gesu huwa I-legislatur u I-
imhallef, u mod I-istess pakkett jigi offrut f’kuntest fejn Gest hu Wié¢ il-hniena tal-Missier u
li d-dekalogu gdid tieghu fih ligi wahda: il-ligi tal-imhabba. Il1-Papa qed jipproponi I-
mizerikordja divina bhala prin¢ipju ermenewtiku tar-riflessjoni teologika u tal-pastorali. Li
“nirrikuntestwalizzaw” il-patrimonju duttrinali li ghandna dwar iz-Zwieg u l-familja jfisser li
nipproponuh fil-kwadru gdid tal-mizerikordja.

Lil dawk 1i jippreferu “pastorali aktar rigida li ma taghti lok ghall-ebda konfuzjoni”,
flimkien mal-Papa nghidilhom li “Gesu jrid Knisja attenta ghall-gid li I-Ispirtu jxerred qalb
id-dghufija: [irid] Omm li fl-istess waqt li tesprimi b’mod car it-taghlim oggettiv taghha, ma
tichadx it-tajjeb possibli, anki jekk tidhol ghar-riskju li tithammeg bit-tajn tat-trig” (308).

Kif ghandna ngibu ruhna ma’ dawk li I-imhabba taghhom hija migruha u ghandhom xewqa li
jaraw lil Gesu? Id-direzzjoni jaghtihielna I-Papa partikularment fkapitlu tmienja tal-
EZortazzjoni, u billi kien hemm min ipprova jaghti interpretazzjoni zbaljata ta’ dan 1-approwe
pastorali, inhossu fir-responsabbilta tieghi 1i nagsam maghkom x’inhu 1-Magisteru tal-Knisja
llum f’dan ir-rigward, 1i filwaqt li f’kontinwita mat-Tradizzjoni ma jbiddel xejn mid-duttrina
u mill-morali, imma jaghtina “dixxiplina pastorali” gdida animata mill-mizerikordja, li
nixtieq li tigi applikata fid-Djocesi taghna.

Il-pastorali taghna trid isserrah fuq erba’ azzjonijiet: nilqghu, nakkumpanjaw, niddixxernu
u nintegraw. Din hija attitudni pastorali li ghandna nuru ma’ kulhadd u mal-familji kollha
(nghidu ahna dwar il-kwistjoni tal-paternita responsabbli, il-persuni tal-istess sess), inkluz
ma’ dawk il-familji midruba. I1-Papa jikteb: “Hu importanti illi lid-divorzjati li ged jghixu
[f'rabta gdida nghinuhom ihossuhom parti mill-Knisja, li ‘mhumiex skomunikati’ u mhumiex



megqjusa bhala tali, ghaliex jaghmlu dejjem parti mill-komunjoni ekklezjali. Dawn is-
sitwazzjonijiet jitolbu dixxerniment attent u akkumpanjament ta’ rispett kbir, fejn jigi evitat
kull lingwagg jew atteggjament li jgaghilhom ihossuhom iddiskriminati u li jippromovi s-
sehem taghhom fil-hajja tal-komunita. Li tiehu hsieb taghhom, ghall-komunita Nisranija ma
Jfissirx li ged iddghajjef il-fidi taghha jew ix-xhieda taghha fuq l-indissolubbilta taz-zwieg,
anzi, propju f’din l-ghozza hi tesprimi l-imhabba taghha” (243). F’parti ohra jtenni: “I/-
Knisja ghandha ssieheb b’attenzjoni u ghozza lil uliedha [-aktar dghajfa, milquta minn
imhabba migruha u mifnija, u taghtihom lura I-fiducja u t-tama, bhad-dawl tal-fanal ta’ port
jew ta’ musbieh mixghul f’nofs in-nies biex idawwal lil dawk [i tilfu t-trig jew ingabdu f’nofs
tempesta qalila. Ma ninsewx li spiss il-hidma tal-Knisja tixbah lil dik ta’ sptar fil-kamp tal-
gwerra” (291).

[I-Papa japplika wkoll il-logika tal-integrazzjoni, anki fir-rigward ta’ dawk l-Insara li
jikkoabitaw jew li assumew biss l-impenn taz-zwieg Civili. “Dawn is-sitwazzjonijiet kollha
ghandna naffrontawhom b’mod kostruttiv, u nippruvaw nibdluhom f opportunitajiet ta’ mixja
lejn il-milja taz-zwieg wu tal-familja fid-dawl tal-Vangelu. Irridu nilgghuhom u
nakkumpanjawhom b’sabar u delikatezza” (294).

Dawn il-persuni ma nistghux nibqghu nghinuhom billi sempli¢iment napplikaw in-normi
generali ghas-sitwazzjoni taghhom hekk li nkunu qisna gqeghdin inwaddbu 1-gebel kontrihom
(ara 305) — ma nistghux “insolvu kollox billi napplikaw normi generali jew nagbdu xi
riflessjonijiet teologici u nisiltu minnhom konkluzjonijiet eccessivi” (2).

Ghalija, paragrafu 304 huwa paragrafu kardinali tal-Ezortazzjoni ghax jimmarka l-passagg
minn morali normattiva ghal wahda aktar personalistika. Il-ligijiet xorta wahda hemm htiega
taghhom u jibqghalhom il-valur pedagogiku taghhom, imma I-formulazzjoni taghhom
wahidha jew l-esigenzi oggettivi taghhom, mhux dejjem huma bizzejjed biex wiehed jirregola
r-relazzjoni tieghu ma’ Alla.

[l-kuxjenza ghandha fakultajiet u responsabbiltajiet gholja hafna. Imma hafna drabi ahna,
inkwantu nigu mitluba biex indawlu l-kuxjenzi, urejna li ahna diffidenti fil-konfront tal-
kuxjenza tal-ohrajn u azzardajna niehdu post il-kuxjenza ta’ haddiehor. Dan huwa abbuz
serju hafna. Mezz importanti li jghin fil-formazzjoni tal-kuxjenza huwa d-dixxerniment.

L-EZortazzjoni titkellem fuq zewg agenti li huma “obbligati” jaghmlu dan id-dixxerniment
quddiem dawk is-sitwazzjonijiet 1i jkunu f’kuntrast maz-zwieg Nisrani (293, 222). Hemm
“id-dixxerniment pastorali” li jolqot ir-raghajja tal-erwieh, u hemm “id-dixxerniment
personali” i trid taghmel il-persuna involuta f’dawn is-sitwazzjonijiet biex tara x’inhuma r-
responsabbiltajiet morali taghha.

Bhala regola, dawk 1li huma divorzjati u mizzewga mill-gdid ma jistghux jir¢ievu s-
sagramenti; imma 1-Papa jghid li “minhabba I-kundizzjonamenti u [-fatturi attenwanti, hu
possibbli li, f’sitwazzjoni oggettiva ta’ dnub — li mhijiex suggettivament hatja jew mhijiex
hatja b’mod shih — wiehed jista’ jghix fil-grazzja ta’ Alla, jista’ jhobb, u jista’ anki jikber fil-
hajja tal-grazzja u tal-imhabba, huwa u jircievi I-ghajnuna tal-Knisja ghal dan il-ghan”
(305). F’¢eri kazi, din 1-ghajnuna “tista’ tkun anki I-ghajnuna tas-sagramenti. Ghaldagstant
infakkar lis-sacerdoti li [-konfessjonarju m’ghandux ikun sala tat-tortura imma l-post tal-
mizerikordja tal-Mulej. Bl-istess mod, nirrimarka li [-Ewkaristija mhijiex il-premju tal-
perfetti, imma hi d-duwa b’sahhitha u ikel ghad-dghajfin” (305, nota 351). Ghal dawk li
ghandhom dubju jekk din 1-EZortazzjoni bidlitx id-dixxiplina 1i tirregola ¢-Celebrazzjoni tas-



sagramenti u l-persuni divorzjati u mizzewga mill-gdid, infakkar li ghal mistogsija li saritlu
dwar dan is-suggett fil-konferenza stampa waqt li kien qed jirritorna minn Lesvos ghal Ruma,
il-Papa Frangisku wiegeb: “Iva”.

L-Ezortazzjoni tistabbilixxi li d-dixxerniment ghandu jsir skont it-taghlim tal-Knisja u 1-
orjentamenti tal-Isqof. Dan jizgura li [-Magisteru tal-Knisja ser jibqa’ 1-gwida. Hadd ma jista’
jehid li geghdin naccettaw is-suggettivizmu morali jew li warrabna I-kmandamenti! Fl-istess
dokument hemm lista ta’ sitt kriterji (300):
1. ezami ta’ kuxjenza b’wagqtiet ta’ riflessjoni biex wiehed jaghraf ir-responsabbiltajiet
tieghu/taghha u jekk ikollu htija, jindem minnha;
2. jezamina r-responsabbilta tieghu ta’ genitur billi jara kif huwa jkun gab ruhu ma’
wliedu meta tkisser iz-zwieg;
3. jara kienx hemm tentattivi ta’ rikonciljazzjoni u jekk is-sitwazzjoni hijiex wahda
irreversibbli;
4. jistharreg saritx karita u gustizzja mal-partner u mal-ulied;
jizen x’effett ser ikollha r-relazzjoni gdida fuq il-bqija tal-familja u 1-komunita;
6. ikejjel x’effett ser ikollha din ir-relazzjoni gdida fuq dawk li qeghdin jippreparaw
ghaz-zwieg.

Kollox juri li din il-pastorali mhix wahda hafifa u ta’ malajr, imma wahda impenjattiva sew li
tghabbina b’hafna responsabbilta quddiem il-persuni, quddiem il-Knisja u quddiem Alla.
Nafu li ma ghandniex “ricetti hfief” (298). Nirrakkomanda li hadd ma jahrab minn din ir-
responsabbilta u li hadd ma jittratta dawn il-persuni b’mod legger. La huwa 1-kaz li nke¢cu
dawn il-persuni mill-konfessjonarju u langas huwa kaz 1i naharqu t-tappi tal-process tad-
dixxerniment u nibaghtu 1-messagg li xejn ma hu xejn. Ma rridux inkunu rigidi imma lanqas
noholqu morali doppja.

Fir-rigward ta’ dawn il-kazijiet ma ghandi ebda hsieb li nillimita 1-fakulta tal-Qrar ta’ hadd;
imma ser inwaqqaf kummissjoni ta’ ftit sacerdoti li flimkien mieghi bhala Isqof, “ministru
tal-Mizerikordja divina”, inkunu garanti li f"dawn il-kazi d-dixxerniment barra mill-foro
sagramentali jkun qed isir skont l-ispirtu tal-EZortazzjoni. Ghalhekk, kazi bhal dawn jistghu
jigu referuti lil din 1l-Kummissjoni.



